
Қазақстандық салалық білім және ғылым қызметкерлері кәсіподағының жастар ісі жөніндегі Кеңесі туралы Ереже 
1. ЖАЛПЫ ЕРЕЖЕЛЕР
1.1. Қазақстандық салалық білім және ғылым қызметкерлері кәсіподағының жастар ісі жөніндегі Кеңесі (әрі қарай – Жастар Кеңесі) Кәсіподақ мүшелерінің әлеуметтік-еңбек құқықтары мен заңды мүдделерін қорғау мақсатында «Қазақстандық салалық білім және ғылым қызметкерлерінің кәсіподағы» ҚБ (әрі қарай – Кәсіподақ) жастар саясатын іске асыру үшін құрылып, кеңесші орган болып табылады. 
1.2. Жастар Кеңесі өз қызметінде Қазақстан Республикасының «Мемлекеттік жастар саясаты туралы» Заңын, Кәсіподақ Жарғысын, Кәсіподақ Съезінің, Кеңесі мен Атқару комитетінің қаулыларын басшылыққа алады.   

1.3. Жастар Кеңесі Кәсіподақтың жастар кеңесі жүйесінде жоғары басқарушылық орган болып табылады, Кәсіподақтың мүшелік ұйымдарының жастар кеңесінің қызметін үйлестіреді. 

1.4. Жастар Кеңесінің қызметі еркіндік, тәуелсіздік, әділдік, ынтымақтастық, демократизм, еріктілік, тең құқылық, өзін-өзі басқару, заңдылық және мәселелерді талқылау мен шешімдер қабылдау жариялығы принциптеріне негізделеді. 
2. ЖАСТАР ІСІ ЖӨНІНДЕГІ КЕҢЕС ҚЫЗМЕТІНІҢ НЕГІЗГІ МАҚСАТТАРЫ, МІНДЕТТЕРІ ЖӘНЕ БАҒЫТТАРЫ 
2.1. Жастар Кеңесі қызметінің негізгі мақсаты жұмыспен қамтылу, еңбек қатынастары, еңбек ақысы мен еңбек жағдайы, денсаулықты сақтау, әлеуметтік кепілдіктерді қадағалау мәселелерінде Кәсіподақтың жас мүшелерінің жеке және ұжымдық әлеуметтік-еңбек құқықтары мен мүдделеріне өкілдік ету және қорғау жөнінде кәсіподақ органдарының қызметін үйлестіру болып табылады.  
2.2. Жастар кеңесінің негізгі міндеттері: 
2.2.1. Кәсіподақтың жас мүшелерінің әлеуметтік-еңбек құқықтары мен мүдделерін қадағалауға қоғамдық бақылау арқылы жастарды әлеуметтік қорғау саясатын жүргізу. 
2.2.2. Кәсіподақтың мүшелік ұйымдарында жастар кеңесін құруға жәрдемдесу. 
2.2.3. Жас кәсіподақ кадрларын, активін оқытуды және белсенділердің басқа да шараларын ұйымдастыруға қатысу. 
2.2.4. Кәсіподақтың жас мүшелерін патриоттық және рухани-адамгершілік тәрбиелеуге жәрдемдесу. 
 
2.2.5. Кәсіподақтың жас мүшелерінің ғылыми-техникалық және шығармашылық мүмкіндіктерін іске асыруға жағдай жасау. 
2.2.6. Кәсіподақтың жас мүшелерінің тұлғалық және кәсіптік мүмкіндіктерін ашуға және тиімді қолдануға жағдай жасау, кәсіптік бағдар мен өзін-өзі анықтау жүйесін дамыту.  

2.2.7. Кәсіподақтың жастар саясатын қалыптастыруға қатысу. 

2.3. Жастар Кеңесі қызметінің негізгі бағыттары: 
2.3.1. жастар саясатын дамыту мәселелері бойынша Кәсіподақтың басқарушы органдарымен өзара әрекет жасау. 

3.2. Кәсіподақтың жас мүшелерінің ережесі, олардың проблемалары және қызықтыратын мәселелері, сондай-ақ оларды шешу тәсілдері мен нұсқалары туралы ақпарат жинау, талдау, өңдеу және тарату. 

3.4. Кәсіподақтың жас мүшелеріне қатысты ұсыныстарды әлеуметтік әріптестік туралы келісімдер мен ұжымдық шарттарға әзірлеу және қалыптастыру. 
2.3.5. Форумдар, слеттер, жазғы лагерьлер, ғылыми-тәжірибелік конференциялар, семинарлар, жастардың өзекті мәселелері жөнінде дөңгелек үстелдер, Кәсіподақтың жас мүшелерінің арасында кәсіптік шеберлік байқауларын ұйымдастыру және өткізу. 

2.3.6. Жас белсенділер қатарынан кадрлық резерв құру, жастарды Кәсіподақтың басқарушы және сайланбалы органдарына ұсыну. 
2.3.7. Жастарды Кәсіподақ мүшелігіне тарту және жаңа кәсіподақ ұйымдарын құру, кәсіподақ мүшелігіне және кәсіподақ органдарындағы жұмысқа ынталандыруды қалыптастыру болып табылады.
3. ЖАСТАР КЕҢЕСІНІҢ ҚҰРАМЫ ЖӘНЕ ҚҰРУ ТӘРТІБІ 
3.1. Жастар Кеңесінің құрамы Кәсіподақтың мүшелік ұйымдарының жастар ісі жөніндегі аймақтық Кеңестерінен үміткерлер қатарынан – әрбір мүшелік ұйымнан және Кәсіподақ Филиалынан бір өкілден, салалық Кеңестен екі өкілден құрылады.  

3.2. Жастар Кеңесінің мүшесі ретінде 16 жастан 35 жасқа дейінгі Кәсіподақ мүшесі бола алады.
3.3. Жастар Кеңесі мүшелерінің сандық және сапалық құрамы Кәсіподақтың Атқару комитетінің мәжілісінде бекітіледі. 

3.4. Жастар кеңесі мүшелерінің өкілеттігі: 
3.4.1. Кәсіподақтың мүшелік ұйымынан жазбаша өтініш; 

3.4.2. Жастар Кеңесінің мүшесінен жазбаша өтініш; 

3.4.3. Жастар Кеңесінің мүшесі 35 жасқа толғанда; 
3.4.4. Жастар Кеңесінің жұмысына немқұрайлық таныту жағдайында тоқтатылады.  

3.5. Жастар Кеңесі мүшесінің өкілеттігін мерзіміне дейін тоқтатқан жағдайда, Кәсіподақтың мүшелік ұйымы жастар Кеңесінің құрамына жаңа мүшеге өкілеттік береді. 
3.6. Жастар Кеңесінің мәжілісінде төраға, оның орынбасары, хатшы сайланады. 
4. ЖАСТАР КЕҢЕСІ ҚЫЗМЕТІНІҢ  НЫСАНЫ 
4.1. Шешім қабылдаудың негізгі нысаны Жастар Кеңесінің мәжілісі болып табылады, жылына кемінде бір рет өткізіледі.  

Жастар Кеңесінің мәжілісі, егер оған Жастар Кеңесі мүшелерінің жалпы санының кемінде жартысы қатысқан жағдайда, шешім қабылдауға құқылы. 
4.2. Шұғыл мәселелерді жедел қарау мақсатында, сондай-ақ мәжілістерде Жастар Кеңесі мүшелерінің тікелей қатысуына кедергі келтіретін жағдайлар болған кезде, мәжілістер интернет-конференция арқылы өткізілуі мүмкін. 

4.3. Жастар Кеңесі жылдық іс-шаралар жоспары негізінде жұмыс жасайды, ол жастар Кеңесінің мәжілісінде бекітіледі. 
4.4. Жастар Кеңесінің жұмысын ұйымдастыруды Жастар Кеңесінің төрағасы, ал ол болмаған кезде – төрағаның орынбасары жүзеге асырады. 
5. ЖАСТАР КЕҢЕСІНІҢ ӨКІЛЕТТІГІ 
5.1. Кәсіподақтың жастар саясатын іске асыру және жетілдіру жөнінде ұсыныстар әзірлеп, қабылдайды және оны бекітіп, жұмыста қолдану үшін Кәсіподақтың мүшелік ұйымдарына жібереді. 
5.2. Кәсіподақтың жастар саясатын дамыту жөніндегі бағыттар мен міндеттерді нақтылайтын, Кәсіподақтың мүшелік ұйымдарының жастар кеңесімен жұмыста қолдануға міндетті ұсыныстарды қабылдайды. 

5.3. Кәсіподақтың Салалық Кеңесінің алдағы мерзімге арналған іс-шаралар жоспарларының жобаларына ұсыныстар енгізеді. 
5.4. Қоғамдық және жастар мәселелерімен айналысатын басқа да ұйымдармен ынтымақтастық туралы келісім жасау жөнінде ұсыныстар дайындайды.  
5.5. Жастар Кеңесінің мәжілісіне Кәсіподақ төрағасын, оның орынбасарларын, Кәсіподақтың мүшелік ұйымдарының басшыларын шақырады. 
6. ЖАСТАР КЕҢЕСІНІҢ ТӨРАҒАСЫ
6.1. Жастар Кеңесінің төрағасы Жастар Кеңесінің мәжілісіне қатысушылардың жалпы санынан көпшілік дауыспен сайланады. 
6.2. Жастар Кеңесінің төрағасы ретінде Жастар Кеңесінің мүшесі сайлана алады. 

6.3. Жастар Кеңесінің төрағасы: 
6.3.1. Жастар Кеңесінің шешімдерін, жастар саясатын іске асыруға бағытталған Кәсіподақтың алқалы органдарының қаулыларын орындау жөніндегі жұмысты ұйымдастырады. 
6.3.2. Жастар Кеңесінің мәжілісін шақырады және өткізеді. 
6.3.3. Кәсіподақпен өткізілетін жастар саясатының мәселелері бойынша шараларды ұйымдастыруға, дайындауға және өткізуге қатысады. 
6.3.4. жастар саясатын іске асыру жөніндегі Кәсіподақтың мүшелік ұйымдарының болымды жұмыс тәжірибесін жинақтап, оны Кәсіподақ сайты, әлеуметтік желілер, Кәсіподақтың ақпараттық бюллетені және басқа да бұқаралық ақпарат құралдары арқылы таратуға мүмкіндік жасайды.   
6.3.5. мәжілістер арасында Жастар Кеңесі мүшелерінің қызметін үйлестіреді. 
7. ҚОРЫТЫНДЫ  ЕРЕЖЕЛЕР 
7.1. Жастар Кеңесінің жұмысын материалдық-техникалық қамтамасыз ету Кәсіподақтың Салалық Кеңесімен жүзеге асырылады. 
7.3. Жастар Кеңесінің қызметімен байланысты шығындар, бекітілген  кірістер мен шығыстар сметасының шегінде Кәсіподақтың Салалық Кеңесімен қаржыландырылады. 
